
GHOXRIN PROPOSTA LILL-PARTITI POLITICI GRALL-ELEZZJONI GENERALI 2017

[I-Kummissjoni Interdjo¢esana Ambjent (KA) tappella lill-partiti politi¢i biex f'dan iz-zmien ta’ qabel
l-elezzjoni generali 2017 ma jaghmlux weghdiet li mhumiex sostenibbli li mbaghad jispi¢¢a jbati
minnhom kulhadd b’mod specjali dawk I-aktar vulnerabbli. [I-KA tappella lill-partiti biex iwieghdu
li fil-gasam tal-ambjent jimpenjaw ruhhom biex jipprotegu I-ambjent naturali, iz-zoni li huma barra
miz-zoni tal-izvilupp, u I-bini li ghandu valur storiku u arkitettoniku. Dan ghandhom jaghmluh
bil-fatti u b’ligijiet u policies li ma jhallu I-ebda lok li jigu abbuzati.

[l-patrimonju naturali, storiku u arkitettoniku ta’ pajjizna huwa ta’ valur kbir, mhux biss ghax
jikkontribwixxi ghall-identita tal-Maltin u I-Ghawdxin bhala gens uniku, izda wkoll ghax ghandu
valur ekonomiku fih innifsu. ll-kollass tat-Tiega tad-Dwejra fakkarna li |-patrimonju taghna,
minbarra li huwa fragli, huwa wkoll rizorsa ekonomika ghax jattira t-turisti. Fuq kollox I-KA tfakkar
li I-harsien tal-ambjent huwa indispensabbli ghall-kwalita tal-hajja ta’ kulhadd, u ghas-sahha
kemm fizika kif ukoll mentali. F'dan il-kuntest hija ged tipprezenta dawn I-ghoxrin proposta
lill-partiti politici:

1. Setgha ta’ veto ghall-Awtorita tar-Rizorsi u I-Ambjent
L-Awtorita tar-Rizorsi u I-Ambjent ghandu jkollha s-setgha ta’ veto fuq kull applikazzjoni
ghal zvilupp i jkun propost fZzoni li huma barra mill-konfini tal-izvilupp, inkluzi siti ta’
patrimonju naturali. B’dan il-mod, |-Awtorita jkollha s-sahha mehtiega fil-protezzjoni
tal-ambjent. L-Awtorita ghandu jkollha wkoll is-setgha tal-veto fug kull talba li ssir biex
jongos il-livell ta’ protezzjoni li jkun inghata lil xi sit ta’ patrimonju naturali.

2. Setgha ta’ veto ghas-Supretendent tal-Patrimonju Kulturali
Is-Supretendent tal-Patrimonju Kulturali ghandu jkollu setgha ta’ veto fuq kull applikazzjoni
ghal zvilupp i jkun propost u li jaffettwa siti arkeologi¢i u siti/binjiet li huma skedati.
Is-Supretendent ikollu wkoll is-setgha tal-veto fkaz ta’ applikazzjoni li tfittex li thagqas
il-protezzjoni ta’ siti arkeologici jew siti/binjiet skedati.

3. Revizjoni shiha tal-policies tal-ippjanar dwar zviluppi fil-kampanja
Ghandha ssir revizjoni shiha tal-policy tal-ippjanar li ged twassal biex borog ta’ gebel
filktkampanja jinbidlu f’binjiet residenzjali jew f'bini li mhuwiex strettament ghall-bzonnijiet
agrikoli. Din hija policy abbuziva li |-effett taghha huwa sfregju tal-ambjent rurali.

4. Revizjoni ta’ pjanijiet u policies ta’ zvilupp

Ghandha ssir revizjoni shiha tal-Pjan Strategiku ghall-Ambjent u I-1zvilupp (SPED),
pjanijiet lokali, master plans, pjanijiet ta’ azzjoni, kull pjan ta’ zvilupp iehor u policies ta’
ppjanar (inkluza I-policy dwar il-bini gholi) biex dawn il-pjanijiet u policies jiggarantixxu
t-tishih tal-gid komuni, u dan wara li jitgies b’reqqga r-rizultat ta’ konsultazzjoni ta’ veru
mal-istakeholders kollha. Fl-ahhar stadju tat-tfassil ta’ pjan jew policy m’ghandhomx
jiddahhlu proposti ta’ zvilupp li I-ghan taghhom ikun li jintensifikaw |-izvilupp flok inaqqgsuh,
b’detriment tal-komunitajiet affettwati, u dan wara li tkun saret il-konsultazzjoni pubblika.

5. Policy dwar il-kontroll tal-hsejjes
Ghandha tigi adottata policy li tirrestringi I-hsejjes gawwija, muzika u damdim bla kontroll
minn diskoteki, parties u stabbilimenti kummercjali li jaffettwaw Zoni residenzjali u I-paci
specjalment billejl. Dawn il-hsejjes ghandhom ikunu ristretti ghal siti li mhumiex open air.
Huwa inaccettabli li residenti jkollhom jaghlqu t-twieqi biex jippruvaw jorqdu, u xorta ma
jirnexxilhomx minhabba n-nuqgas kbir ta’ rispett min-naha ta’ min imexxi dawn
I-istabbilimenti u/jew jorganizza parties, fieri, tigijiet u festivals. Ir-ricerka turi bi¢-¢ar li livelli
gholja ta’ hsejjes huma ta’ dannu ghas-sahha tal-individwu, jikkawzaw hsarat fis-smigh u
jzidu I-livelli ta’ stress. Hadd m’ghandu jkun im¢ahhad mid-dritt li jgawdi I-mistrieh, kemm
fpostijiet miftuha fejn hafna jmorru ghall-kwiet (bhal nghidu ahna fuq bajjiet pubblici), imma
aktar u aktar gewwa daru stess. L-istess policy ghandha wkoll tindirizza |-uzu abbuziv u
esagerat ta’ murtali u murtaletti, kemm fil-festi kif ukoll fokkazjonijiet ohra. F’¢erti kazijiet

6. Policy dwar il-kontroll tad-dwal
Ghandha tigi adottata policy li tirrestringi d-dwal zejda li minbarra li huma hela ta’ energija,
itellfu mit-tgawdija tas-sema wara nzul ix-xemx, u jiddisturbaw il-hajja ta’ diversi hlejjaqg.
Hemm wisq kazijiet fejn id-disinn u I-intensita tad-dwal huma totalment insensittivi
ghall-ambjent ta’ matul il-lejl, u certi dwal li jintuzaw minn stabbilimenti kummercjali u
diskoteki jidhru minn kilometri ’I boghod. Din il-policy ghandha wkoll tindirizza
I-illuminazzjoni ta’ binjiet, inkluzi knejjes u stabbilimenti industrijali u kummercjali.

7. Policy dwar uzu ta’ stabbilimenti illegali ghal skopijiet politiCi u ta’ beneficenza
Tigi introdotta policy fejn postijiet li jkunu mibnija illegalment ma jithallewx jintuzaw
ghall-attivitajiet kemm politi¢i kif ukoll ta’ fundraising, inkluzi dawk ghal skopijiet ta’
beneficenza. Issir jew ma ssirx din il-policy, partiti politi¢i u entitajiet ohra m’ghandhomx

jaghmlu uzu minn dawn il-postijiet (sakemm ma jkunux gew regolarizzati), sabiex ma
jkunux ged jissanzjonaw u jinkoraggixxu l-illegalita u prepotenza ta’ min jahseb li hu oghla
mill-ligi li tirregola li¢c-c¢ittadini I-ohra kollha.

8. Dikjarazzjoni bil-miktub mill-Membri tal-Parlament dwar applikazzjonijiet ghal
permessi
[I-Membri Parlamentari ghandhom jissottomettu lill-iSpeaker tal-Parlament dikjarazzjoni
kull sena (u kull meta jkun hemm bidla fil-fatti tad-dikjarazzjoni), li fiha jghidu ¢ar u tond
X'interess personali jkollhom fkull applikazzjoni ta’ zvilupp jew permess ambjentali.
Id-dettalji ghandhom jinkludu I-interessi tal-membri tal-familja tal-Membru Parlamentari.
Applikazzjoni ghal tali permessi tista’ tirrifletti kif deputat jahsibha dwar I-ambjent
specjalment fejn ikun ged jabbuza minn policies li jhallu lok ghall-abbuz.

9. Dikjarazzjoni bil-miktub mill-Membri Parlamentari dwar pozizzjonijiet fkumpaniji u
intraprizi privati
Kull sena, il-Membri Parlamentari ghandhom jiddikjaraw bil-miktub lill-iSpeaker
tal-Parlament kull pozizzjoni li jkollhom fkumpaniji jew intraprizi privati. Tmexxija tajba
titlob li ¢-¢ittadin ikun jaf jekk id-deputati taghhom humiex parti minn organizzazzjoni li ged
tipproponi progett li jmur kontra Il-interessi tal-komunita. Din id-dikjarazzjoni tista’ tkun
aggornata iktar minn darba f’'sena skont il-kaz.

10. Studju nazzjonali dwar il-propjeta
[I-Gvern, permezz ta’ entita indipendenti, ghandu jaghmel u jaggorna kull sena, studju li
janalizza u jgharbel ix-xejriet tad-domanda u |-provvista tal-propjeta fil-pajjiz. Dan l-istudju
u l-aggornamenti annwali tieghu ghandhom ikunu ppubblikati fit-totalita taghhom. Dwar
it-terms of reference ghandu jkun hemm gbil minn firxa wiesgha ta’ stakeholders. Dan
l-istudju ghandu jkun utli ghal policies u pjani ta’ zvilupp li jkunu ged jitfasslu, kif ukoll
ghall-politika fiskali u socjali tal-Gvern.

11. Ma jsirux weghdiet sigrieti
Weghdiet sigrieti bejn il-partiti u individwi (li mbaghad ikollhom jissarrfu fi gwadann
personali ghal ftit nies b’detriment ghall-gid komuni) ma ghandhom gatt isiru, specjalment
fil-granet ta’ qabel I-elezzjoni.

12. Ma jsirux weghdiet dwar progetti partikulari dwar |-uzu tal-art jew art specifika
Fil-granet ta’ gabel l-elezzjoni m’ghandhomx isiru weghdiet li jirreferu ghal progetti
partikulari li jinvolvu I-uzu tal-art jew li jidentifika minn qabel art specifika li se tintuza ghal
dak l-izvilupp. Meta jsir hekk, il-bzonn li jsir studju serju tal-impatt ambjentali u
s-sostenibilta tal-progett ikun ged jigi mminat ghax “il-poplu jkun iddecieda”. Weghdiet ta’
dan it-tip jivvizzjaw il-process kollu tal-ippjanar li ghandu jhares l-interessi komuni li jkun

se jigi affettwat bl-izvilupp. Rebha elettorali m’ghandhiex tintuza sabiex jinqabez process
li jevalwa l-impatti kumplessi ta’ xi progett partikulari. Jekk dan isir, il-poplu jkun im¢ahhad
mid-dritt tieghu li jkollu I-fatti kollha quddiemu halli jkun jista’ jgharbel sew u bil-kalma
il-progett propost.

13. Trasparenza shiha u pubblikazzjoni ta’ studji ta’ Cost-Benefit Analysis

Fiz-zmien meta |-ahbarijiet foloz (fake news) saru haga komuni u donnu m’hawn I-ebda
rispett lejn il-verita (post-truth), id-decizjonijiet dwar I-ambjent ghandhom ikunu bbazati
fuqg studiji li jirriflettu r-realta tal-fatti u mhux fuq taghwig tal-verita biex ikunu agevolati
interessi partikulari. It-trasparenza fil-process kollu ta’ decizjoni dwar progett (mit-tfassil
sal-approvazzjoni tieghu) titlob li I-informazzjoni dwaru ghandha tkun ippubblikata.
Ghalhekk fil-kaz fejn hemm progett li se jkun iffinanzjat mill-Unjoni Ewropea, il-KA
temmen li I-Analizi tal-Ispiza u I-Benefi¢cji (Cost-Benefit Analysis), fejn din hija rikjesta
mir-regolamenti tal-UE, ghandha tigi pubblikata u mhux mohbija taht I-iskuza li
I-informazzjoni tkun ta’ natura kummerc¢jali.

14.L-ambjent, il-patrimonju tal-pajjiz u I-gid komuni mhumiex ghall-bejgh
|z-zmien ta’ qabel elezzjoni huwa karatterizzat minn nies jittallou ghal favuri li wara
I-elezzjoni jissarrfu fi progetti ta’ zvilupp. II-KA tixtieq tfakkar lill-partiti politici
fir-responsabbilta li jzommu mal-prin€ipju li I-ambjent, il-patrimonju tal-pajjiz u I-gid
komuni mhumiex ghall-bejgh.

15. Trasparenza u kompetizzjoni gusta
Ghandu jinghata bidu ghal riformi biex ikun hemm trasparenza vera u kompetizzjoni
gusta fil-mod kif il-Gvern jikri, jaghti b’¢ens jew jghaddi art pubblika lil terzi persuni.

16. Restrizzjoni ta’ ghoti ta’ direct orders

L-uzu ta’ direct orders biex jigu implimentati progetti zghar jew kbar mhux dejjem
jiggarantixxi li I-Gvern ikun ged jaghzel l-agwa mod biex tkun indirizzata xi kwistjoni
ambjentali jew infrastrutturali. Dan jista’ jwassal ghal interventi |i jaghmlu hsara
lill-ambjent jew lil sit/bini li huwa skedat. Ghalhekk I-uzu ta’ dawn id-direct orders ghandu
jieqaf, hlief ghal kazijiet e¢cezzjonali ta’ urgenza ta’ xoghlijiet li, jekk ma jsirux malajr,
jistghu jweggghu n-nies jew tista’ ssir hsara irreparabbili lill-ambjent jew sit/bini li huwa
skedat.

17. Mekkanizmi ta’ checks and balances fl-Awtorita tal-lppjanar
Ghandhom jiddahhlu mekkanizmi ta’ checks and balances fl-Awtorita tal-lppjanar biex
id-decizjonijiet li jittiehdu jkunu sostenibbli fl-interess ta’ kulhadd. Qed nirriskjaw bil-kbir li
fi zmien 20 sena ohra, pajjizna mhux se jkun maghgun minn vizjoni ispirata mill-gid
komuni u |-htigijiet tal-generazzjonijiet tal-gejjieni. ll-vizjoni ta’ fejn irridu nkunu fi Zzmien

20 sena ohra m’ghandhiex tkun il-prerogattiva ta’ ftit nies li jistghu jinfluwenzaw policies
jew decizjonijiet ta’ ppjanar b’detriment ghall-kumplament tac¢-¢ittadini komuni.

18. Soluzzjonijiet ghat-traffiku

zoni tal-pajjiz. Ghalhekk ghandhom jigu studjati bir-reqga proposti differenti bil-ghan li tigi
indirizzata sew il-problema tat-traffiku ta’ pajjizna. ll-bini ta’ toroq godda jsolvi I-problema
ghal ftit snin, imma ma joffrix soluzzjoni dejjiema, ghax filwaqt li nkunu naqqarna iktar art
mill-kampanja, inkunu xtrajna iktar karozzi (ghax nahsbu li I-pajjiz jiflah ghal iktar karozzi)
u mbaghad, wara ftit snin, nindunaw li ergajna gejna fl-istess sitwazzjoni li geghdin fiha
llum. Is-soluzzjoni tidher li gieghda f'li jitnagqas |-uzu tal-karozza u jigu introdotti mezzi
ta’ trasport tal-massa. Barra minn hekk, biex i¢-¢entri kummercjali ma jkunux fgati iktar
bil-karrozzi, hemm bzonn li jinholqu sistemi effi¢jenti u effikaci ta’ park-and-ride, li tassew
ihajru lin-nies biex juzawhom u hekk jingdew ahjar milli juzaw il-karozza privata taghhom.
F’dan il-kuntest il-KA titlob li I-progett ta’ parkegg, li hu propost li jsir taht |-art magenb
ir-Rotunda tal-Mosta, ma jsirx. Minfloku ghandha tinholoqg sistema ta’ park-and-ride i
twassal lill-vizitaturi fic-Centru tal-Mosta. ll-maggoranza tal-ispazji ta’ parkegg ta’ hdejn
il-knisja ghandhom ikunu riservati ghal min tassew ghandu bzonnhom bhal persuni
b’dizabilita, anzjani bi problemi ta’ mobilita u familji bi tfal zghar.

19. Konsultazzjoni pubblika fil-bidu tal-Cost-Benefit Analysis dwar alternattivi ghal
progett li jkun propost li jigi ffinanzjat mill-Unjoni Ewropea
Meta jkun hemm progett li jkun propost li jigi ffinanzjat minn fondi tal-Unjoni Ewropea u li
jkollu bzonn (kif mitlub mir-regolamenti tal-Unjoni Ewropea) studju dwar |-Analizi
tal-Ispiza u |-Benefi¢c¢ji (Cost-Benefit Analysis), ghandha ssir konsultazzjoni pubblika
fil-bidu tal-process, biex ikunu identifikati alternattivi ohra ghall-progett, li xorta jkunu se
jwasslu biex jintlahaq I-ghan ahhari tal-prodett propost. B'dan il-mod ikun Zzgurat i
[-alternattivi biex jintlahaq I-ghan tal-progett iffinanzjat mill-fondi Ewropej ikunu mgharbla
tajjeb gabel ma jintghazel il-progett finali. Bhalissa, ghalkemm dawn [-alternattivi jigu
mistharrga, ma ssirx konsultazzjoni pubblika dwarhom. In-nuqqas ta’ konsultazzjoni
pubblika f'dan l-istadju mhix acc¢ettabbli. Konsultazzjoni pubblika tista’ twassal biex jigu
identifikati progetti alternattivi li jilhqu I-istess ghan tal-progett li jkun gie identifikat
originarjament. Dawn I-alternattivi jista’ jkollhom impatti ambjentali, ekonomici, finanzjarji
u socjali li jkunu iktar favorevoli mill-progett li jkun gie identifikat originarjament
mill-amministrazzjoni tal-gurnata qabel ma jkun beda x-xoghol fuq il-Cost-Benefit
Analysis. Ir-regolamenti tal-Unjoni Ewropea ma jeskludux il-konsultazzjoni pubblika, izda
ma jesiguhiex. Fil-fehma tal-KA, din ghandha tkun mandatorja u behsiebha tipprezenta
suggeriment lill-Unjoni Ewropea f'dan ir-rigward, ghax thoss li jkun ta’ §id mhux biss ghal
pajjizna, imma ghall-istati kollha membri. II-KA temmen |i fil-kaz ta’ pajjizna, din
il-konsultazzjoni ghandha tibda ssir irrispettivament x'tiddeciedi I-Unjoni Ewropea. Din

il-konsultazzjoni ghandha tkun implimentata specjalment fil-kaz ta’ proposti differenti ta’
trasport tal-massa (imsemmija fi proposta 18) u fil-kaz tal-proposta ta’ mina bejn Malta u
Ghawdex.

20. ll-proposta tal-mina bejn Malta u Ghawdex

20.1 Ill-proposta tal-mina taht il-bahar bejn Malta u Ghawdex jidher li ghandha |-appogg
tal-partiti politici ewlenin. L-ghan ahhari tal-progett huwa li tiffacilita I-ac¢essibilta
bejn iz-zewg gzejjer.

20.2 1I-KA issostni li gabel ma jkun deciz ghandhiex issir jew le I-mina, ghandhom jigu
studjati progetti alternattivi li jwasslu xorta ghall-ghan ahhari, jigifieri dak ta’
accessibilta ahjar bejn il-gzejjer.

20.3 Kif semmejna fi proposta 19, f'kaz li jkun propost li I-progett jigi ffinanzjat minn fondi
Ewropej, waqt l-istadju ta’ Analizi tal-Ispiza u I-Benefi¢cji (Cost-Benefit Analysis)
ghandha ssir konsultazzjoni pubblika biex jigu studjati I-alternattivi ghal ac¢essibilta
ahjar bejn iz-zewg gzejjer. B’hekk il-mina ma tkunx prezentata bhala I-unika
soluzzjoni meta I-alternattivi [-ohra ma jkunux studjati bis-serjeta. ll-konsultazzjoni
pubblika, flimkien mat-thejjija ta’ Analizi tal-Ispiza u I-Beneficcji (Cost-Benefit
Analysis), ghandhom ikunu adottati anke jekk il-finanzjament ma jkunx se jigi minn
sorsi li mhumiex fondi tal-Unjoni Ewropea.

20.4 Wahda mill-alternattivi li ghandhom jigu studjati hija servizz b’mezz ta’ trasport
tal-bahar li huwa iktar veloci mill-vapuri li hemm bhalissa, u li jwassal lill-passiggieri
u l-vetturi fil-Port il-Kbir u/jew destinazzjoni ohra.

20.5 Alternattiva ohra hija li jkun hemm tahlita ta’ servizzi, jigifieri servizz bejn Ghawdex
u ¢-Cirkewwa li jinkludi vapuri godda u moderni flimkien ma’ servizz velodi bejn
Ghawdex u destinazzjonijiet ohrajn fMalta.

20.6 Jekk wiehed jistudja dawn l-alternattivi u ohrajn li jistghu jigu proposti waqt
il-konsultazzjoni pubblika, I-impatti finanzjarji, ekonomic¢i, ambjentali, kulturali u
socjali jistghu jkunu iktar pozittivi (jew ingas negattivi) minn dawk ta’ progett massiv
ta’ mina, li I-impatti tieghu jistghu jkunu kbar kemm wagqt it-thaffir tal-mina nnifisha,
kif ukoll meta tibda tintuza. Dan minghajr ma nidhlu fil-kwistjonijiet tar-riskji relattivi
tal-progett tal-mina meta jkun ipparagunat mal-alternattivi ghalih. Wiehed ma jridx
jinsa li, bil-mina u minghajrha, xorta wahda jrid ikun hemm servizz ta’ vapur bejn
Malta u Ghawdex. L-ewwel nett ghal skopijiet turistici minhabba I-fatt li t-turisti
x’aktarx jippreferu li jgawdu I-veduti tal-kampanja fi trigthom lejn il-vapur, u I-veduti
tal-bahar minn fuq il-vapur milli jaraw kilometri ta’ hitan ta’ mina. It-tieni minhabba
[-fatt li jrid ikun hemm alternattiva f’kaz li I-mina jkollha tinghalaq temporanjament
minhabba xi raguni jew ohra.

20.7 L-ispiza ta’ progett massiv u irreversibbli ta’ mina ghandu r-riskju (iktar minn dak ta’
progetti ingas massivi) li l-ispiza finali tkun hafna oghla milli progettat. Imma altru

tmur zmer¢ bi ftit miljuni u altru d-differenza tkun ta’ hafna miljuni, liema piz ikun irid
jingarr mill-poplu kollu.

20.8 Ghandu jkun ikkalkulat tajjeb il-prezz li jkolina nhallsu ghas-servizz li jipprovdu
progetti alternattivi. Is-servizz ta’ accessibilta permezz ta’ mina taht il-bahar jew
alternattivi ohra mhux se jkun b’xejn. L-ebda proposta ta’ progett ta’ ac¢essibilita
ahjar, anke jekk ikun hemm marbut maghha Public Service Obligation, mhi se tkun
b’xejn la ghal min juzah, la ghall-operatur, u wisq inqas ghall-Gvern u ghal kull min
ihallas it-taxxi. Biex ikun hemm decizjoni matura dwar il-progett finali, il-prezz li
wiehed ikun irid ihallas ghas-servizz ta’ accessibilita jrid ikun studjat bil-galbu u
ppubblikat minn gabel ma tittiehed id-decizjoni.

20.9 L-effett so¢jali u kulturali fuq Ghawdex huwa aspett fundamentali li jrid jigi studjat
bir-reqga. Permezz ta’ mina hemm possibilita li Ghawdex jigrilu bhal Malta li, fhafna
nhawi, tilfet is-sbuhija tal-pajsagg karatteristiku taghha.

20.10 Jissemma’ hafna l-effett ekonomiku li mina jista’ jkollha fuq Ghawdex. Wiehed
ghandu jistudja dan l-aspett fid-dettall, u jmur lil hinn mill-idea li accessibilta ahjar
biss (tkunx il-mina jew kwalunkwe mezz iehor) tista’ ssolvi I-problemi ekonomici u
ta’ investiment fGhawdex. F'dan il-kuntest, il-KA titlob li jigu ppubblikati I-istudji u
l-istharrig kollha li saru s’issa dwar Ghawdex taht I-ahhar zewd amministrazzjonijiet
u li fihom gew studjati I-kwistjonijiet tal-investiment fGhawdex, |-ac¢essibilita u
[-opportunitajiet ta’ xoghol li jistghu jinholqu permezz ta’ mina jew mezzi ohra ta’
accessibilta ahjar.

20.11 Ghandhom jintghazlu tal-ingas zewg alternattivi serji ghall-mina u jigu studjati
fl-Analizi tal-Ispiza u |-Benefi¢¢ji (Cost-Benefit Analysis) flimkien mal-proposta ta’
mina. II-KA fuq kollox issostni li I-ghazla tal-alternattivi ghandha ssir wara
konsultazzjoni pubblika. Kompetizzjoni ta’ ideat minn intraprizi innovattivi jistghu
jwasslu biex tinstab l-aqwa soluzzjoni mil-lat ambjentali u socjali ghall-problema
tal-accessibilta bejn Ghawdex u Malta.

L-Ghawdxin jiffac¢jaw sfidi kbar biex ikollhom is-sehem misthoqq mill-gid komuni tan-nazzjon.
Ghalhekk il-process tal-ghazla tal-ahjar mezz ta’ acéessibilta bejn il-gzejjer ghandu jgharbel u
jikkunsidra bir-reqga I-fehma tal-Ghawdxin. Il-process tal-ghazla ghandu jkun wiehed li fih
il-protagonisti jkollhom mohh miftuh ghal kull possibilta li taghmel sens ghall-pajjiz kollu. Biex ikun
hemm decizjoni ahharija li tkun ta’ gid ghal pajjizna, imma fdan il-kaz ghal Ghawdex u
ghall-Ghawdxin b’mod partikolari, jehtied li jkun hemm: (i) trasparenza fl-istadji kollha tal-process
tad-decizjoni; (ii) il-pubblikazzjoni tal-istudji kollha (gabel u mhux wara li tittiehed decizjoni); (iii)
jinghata zmien dicenti biex dawn I-istudiji jigu analizzati minn kull min huwa interessat; (iv) pro¢ess
rigoruz ta’ ppjanar. Fl-assenza ta’ dawn il-principji, il-KA thoss li l-opinjonijiet li jissawru dwar
l-ahjar mod ta’ ac¢essibilta bejn il-gzejjer ma jkunux infurmati. B’hekk jista’ jigri li settur privileggat
ikun ged jinfluwenza b’mod mhux proporzjonat decizjoni tant importanti li taffettwa b’mod
permanenti mhux biss lil Ghawdex u lill-Ghawdxin, imma lill-pajjiz kollu.

